[image: image1.jpg]PEITYBJINKA MAKE/TOHUJA
MUHNCTEPCTBO 3A TPY] 1 COLINJAJIHA ITOJIMTHUKRA

__)k_






Повик за користење на бесплатни  курсеви наменети за деца без родители и родителска грижа и за лица кои до осумнаесет годишна возраст имале статус на деца без родители и родителска грижа
Министерство за труд и социјална политика ги повикува сите заинтересираните згрижувачи/старатели на деца без родители и родителска грижа и лица кои до 18 годишна возраст имале статус на деца без родители и родителска грижа да се пријават за користење на бесплатни курсеви по англиски јазик и основи на работа со компјутери.

Со овој  проект преку курсевите по анлиски јазик ќе бидат офатени 400 деца без родители и родителска грижа и лица кои до 18 годишна возраст имале статус на деца без родители и родителска грижа и  уште 400 деца без родители и родителска грижа и лица кои до 18 годишна возраст имале статус на деца без родители и родителска грижа ќе бидат опфатени со курсевите по основи на работа со компјутери. Во оваа категорија ќе се опфатат  деца без родители и  без родителска грижа сместени во згрижувачко семество, во мал групен дом, во установи за социјална заштита, деца под старателство на близок сродник и лица кои до осумнаесет годишна возраст имале ваков статус. Приоритет ќе имаат децата сместени во згрижувачки семејства и во установи за социјална заштита, како и невработени лица до 29 години.

Услугата за бесплатни курсеви  опфаќа:

1.Настава по англиски јазик

· Рок на траење на курсот е два месеци, осум недели, два пати неделно по 90 минути. 

· Вкупен фонд на часови 32 часа по 45 минути.

· Тестирање на нивото  на знаење на секој слушател, поради одредување на предзнаењето и распределба на слушателите според предзнаењето

· На крајот на курсот сертификат за завршено ниво, курс по англиски јазик

2.Настава за офис автоматизација, основи на работа со компјутери 
· Рок на траење од два месеци,  осум недели, два пати неделно по 90 минути. 

· Вкупен фонд на часови 32 часа по 45 минути.

· На крајот на курсот сертификат за завршено ниво, курс по офис автоматизација

Целта на овој проект е да им помагаме на децата без родители и без родителска грижа како и лицата кои до 18 години имале  статус на деца без родители и без родителска грижа да станат поконкурентни на пазарот на труд и побрзо да најдат работа.

Потребни документи за користење на услугата:

За користење на бесплатните курсеви  потребно е да се поднесе барање до надлежниот Центар за социјална работа, според местото на живеење. Барањето го издава надлежниот Центар за социјална работа. 

Барањата ќе можат да се поднесуваат до 30.09.2014  година односно до пополнување на предвидениот број на корисници, во просториите на надлежните Центри за социјална работа.

Лицата кои ќе ја користат услугата ќе бидат информирани од страна на надлежниот Центар за социјална работа.  
